
2005EKO IRAILAREN 26KO GOBERNU BILKURA

=======================================

Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

Gobernuak gaitzetsi du Avilan ETAk egindako azken ekintza

_______________________________________________________________



Nafarroako Gobernuak ETAren azken ekintza gaitzetsi du, izan ere, furgoneta bat leherrerazi zuen Avilako industrialde batean. Gobernuaren ustez, ekintza horren mezu subliminala da terrorea berragertzen ahal dela Etak nahi duen momentuan.


Berriz esan behar da ETA urruntzen dela gizartearen baloreetatik, izan ere, gizartea nazkaturik dago banda terroristak egindako hilketez eta sarraskiez, eta pertsona zintzoek, alegia, jende gehienak, ETA desagertzea nahi dute zinez.

Nafarroako Urrezko Domina eman zaie Buenos Aires, Rosario, Mar de Plata, Bolivar eta Mendozako Nafar Zentroei (Argentina) eta Txilekoari
_______________________________________________________________



Gobernuak Foru dekretuz onetsi du Nafarroako Urrezko Domina ematea Buenos Aires, Rosario, Mar de Plata, Bolivar eta Mendozako Nafar Zentroei (Argentina) eta Txileko Nafar Zentroari.


Foru Erkidegoaren sari nagusia ematean, Gobernuak nabarmentzen ditu zentro hauek egiteko beren ahalegin eta Nafarroarekiko maitasun-sentimendu osoa jarri zutenak, eta eskerrak ematen diutu orain arte aipatu erakundeek egindako lanarengatik. Aldi berean, animatzen ditu geroan ere horrela jarraitzeko, garatzen duten kultur lan garrantzitsua mantenduz eta hobetuz.


Nafarroako Gobernuak heldu den abenduaren 3an emanen du Urrezko Domina, Nafarroren Eguna ospatzeko prestatuko dirten ekitaldien barruan.

HEZKUNTZA DEPARTAMENTUA

==========================


Zizur Nagusiko Haur eta Lehen Hezkuntzako ikastetxe publiko berria egiteko obren kontratua sinatzea onetsi da

_______________________________________________________________



Nafarroako Gobernuak baimena eman dio Eskola eta Lanbide Irakaskuntzaren zuzendari nagusiari obren kontratua sinatu dezan Zizur Nagusiko Haur eta Lehen Hezkuntzako ikastetxe publiko berria egiteko. Aurrekontua 4.371.233,23 euro da gehienez.

Finantzaketa honelaxe banatuko da: 10.000 euro 2005eko aurrekontuen kargura; 2.037.404 euro 2006ko aurrekontuen bidez; eta 2.323.829,23 euro 2007ko aurrekontuekin.

Eskola eta Lanbide Irakaskuntzaren zuzendari nagusiak emandako abuztuaren 17ko 604/2004 Ebazpenaren bidez, Zizur Nagusiko Haur eta Lehen Hezkuntzako ikastetxe publiko berriaren proiektuaren erredakzioa esleitu zitzaion Javier Pérez Herreras arkitektuari. Obraren proiektua egina dago jadanik eta Zizur Nagusiko Udalak jarduera sailkatuaren eta obraren lizentziak eman ditu.


Eraikin berriaren azalera erabilgarria 4.454,05 metro karratukoa da denera, eta azalera eraikia 5.059,1 metro karratukoa da denera. Azalera erabilgarri desberdinak hauexek dira: 1.770,47 metro karratu 0 mailan, 1.399,78 metro karratu, +1 mailan, 1.191,74 metro karratu 2. mailan, eta 121,94 metro karratu teilatupeko mailan.


Eraikina hiru piezako orrazi handitzat definitzen da: karrikara itxita, patio berrira eta barneko arkupera zabalik, eta hiru altueretan garatzen da, gimnasio eta aldagelak salbu, lehena altuera bikoitzekoa baita, eta bigarrenak altera bakarrekoak.
INGURUMEN, LURRALDEAREN ANTOLAMENDU ETA ETXEBIZITZA DEPARTAMENTUA

============================================================


Iruñeko Errotxapea auzoan VINSA-ri bi lursail besterentzea onetsi da bertan babes ofizialeko 80 etxbizitza sustatzeko 
_______________________________________________________________


Nafarroako Gobernuak onetsi du gaurko bilkuran “Viviendas de Navarra (VINSA)“ sozietate publikoari bi lursail besterentzea Iruñeko Errotxapean auzoan bertan aipatiu sozietate publikoak babes ofizialeko 80 etxebizitza sustatu ditzan.


Aurreikusten denez, eraikinak heldu den 2006. urteko udan hasiko dira bi lursailetan, eta obrak hasi eta bi urte pasa eta gero 80 etxebizitzak emanen dira. Lursailak Errotxapeako Plan Partzialaren P9a poligonoan kokatzen dira.
INDUSTRIA ETA TEKNOLOGIA, MERKATARITZA ETA LAN DEPARTAMENTUA

============================================================


1,59 milioi euroko hainbat urtetarako gastua onetsi da ikerkuntza, garapen eta berrikuntza proiektuetarako dirulaguntzen zain dauden eskariak tramitatzeko

_______________________________________________________________



Nafarroako Gobernuak 1,59 milioi euroko hainbat urtetarako gastua onetsi du ikerkuntza, garapen eta berrikuntza proiektuetarako dirukaguntzen zain dauden eskariak tramitatzeko. Gastu hau finantzatuko da 2006tik 2008ra bitarteko aurrekontuen bidez.

Cristina Arcaya Sánchez, Nafarroako Enplegu Zerbitzuko Enplegu Sustapenaren Zerbitzuko zuzendari izendatu dute

_______________________________________________________________


Nafarroako Gobernuak Foru Dekretu bat onetsi du Cristina Arcaya Sánchez Nafarroako Enplegu Zerbitzuko Enplegu Sustapenaren Zerbitzuko zuzendari izendatzen duena. Nafarroako Enplegu Zerbitzua erakunde autonomoa da, Industria eta Teknologia, Merkataritza eta Lan Departamentuari atxikituta dagoena.
NEKAZARITZA, ABELTZAINTZA ETA ELIKADURA DEPARTAMENTUA

=======================================================



Ustaize aldeko lurzati berrantolamendua onetsi da

_______________________________________________________________



Nafarroako Gobernuak Foru Dekretuz onetsi du Ustaize (Nabaskoze) aldeko nekazaritzako azpiegituretan esku hartzea, lurzati berrantolamenduaren biedez.


Esku hartze horren helburua da eskualdeko ustiategiei egitura eta tamaina egokia ematea, eta hau egiteko lurzatiak murriztu eta berrantolatuko dira, herrilurretan enklabeak kenduko dira, eta esparru biribilak ezarriko dira abeltzaintza-aprobetxamendua hobetzeko  
BESTELAKO GAIAK
================



Aipatutakoez landara, Gobernuak ondoko gai hauek ere onetsi ditu gaurko bilkuran:

Ekonomia eta Ogasun Departamentua

· Gobernuak 4,5 milioi eurotan handitu du irakaskuntza pribatu itunduarendako finantzaketa 

· Gobernuak 115.000 euroko gastua onetsi du Informatika Zentroaren sare elektronikoa birmoldatzeko

Nekazaritza, Abeltzaintza eta Elikadura Departamentua

· Herrilur desafektazioak onetsi dira Antzin, Caparroso eta Faltzesko Udalen lurretan gero lur horien erabilpena lagatzeko
Toki Administrazio Departamentua

· Osako sarbideak hobetzeko proiektuak ukitzen dituen ondasun eta eskubideen okupazioa presakoa dela deklaratu da nahitaezko desjabetzapenaren ondorioetarako
